
mašinske/saobraćajne/ elektrotehničke struke. 

" 
Član 6. 

(Izmjena člana 13.) 
U članu 13. u tabeli tačka 4. mijenja se i glasi: 
" 

4. Matematika u 
struci 

Završen VII stepen ili završen najmanje I ciklus bolonjskog
visokoobrazovnog procesa vrednovanog sa najmanje 180 
ECTS bodova fakulteta/odsjeka/katedre za matematiku ili 
građevinske/informatičke/arhitektonske/mašinske/saobraćajne/
elektrotehničke struke. 

" 
Član 7. 

(Izmjena člana 16.) 
U članu 16. u tabeli tačka 2. mijenja se i glasi: 
" 

2. Matematika u 
struci 

Završen VII stepen ili završen najmanje I ciklus bolonjskog 
visokoobrazovnog procesa vrednovanog sa najmanje 180 
ECTS bodova fakulteta/odsjeka/katedre za matematiku ili 
građevinske/informatičke/arhitektonske/mašinske/saobraćajne/
elektrotehničke struke. 

" 
Član 8. 

(Izmjena člana 18.) 
U članu 18. u tabeli tač. 6. i 7. mijenjaju se i glase: 
" 

6. Matematika u 
struci 

Završen VII stepen ili završen najmanje I ciklus bolonjskog
visokoobrazovnog procesa vrednovanog sa najmanje 180 
ECTS bodova fakulteta/odsjeka/katedre za matematiku ili 
građevinske/informatičke/arhitektonske/mašinske/saobraćajne/
elektrotehničke struke. 

7. Praktična
nastava 

(Stolar - CNC 
operater) 

Završen VII, VI, V stepen (majstor) s radnim stažom u struci u
trajanju od najmanje 5 godina ili I ciklus bolonjskog sistema 
studiranja bodova fakulteta mašinske/drvoprerađivačke struke
(240 ECTS). 

" 
Član 9. 

(Stupanje na snagu) 
(1) Ova odluka stupa na snagu narednog dana od dana 

objavljivanja u "Službenim novinama Kantona Sarajevo",
a primjenjivat će se od 1.9.2025. godine. 

(2) Ministarstvo za odgoj i obrazovanje Kantona Sarajevo će
ovu odluku objaviti na web stranici Ministarstva za odgoj 
i obrazovanje Kantona Sarajevo. 

Broj 11-07/01-02-8274-5/25 
08. aprila 2025. godine 

Sarajevo 

Po ovlaštenju ministrice 
Pomoćnik ministra 
Emil Hodžić, s. r. 

 
Na osnovu člana 66. st. (1) i (2) Zakona o organizaciji

organa uprave u Federaciji Bosne i Hercegovine ("Službene
novine Federacije BiH", broj 35/05) i člana 17. stav (5) Zakona
o odgoju i obrazovanju u osnovnoj i srednjoj školi u Kantonu
Sarajevo ("Službene novine Kantona Sarajevo", broj 27/24), 
ministrica za odgoj i obrazovanje Kantona Sarajevo donosi 

PRAVILNIK 
O SADRŽAJU I NAČINU VOĐENJA REGISTRA ŠKOLA

NA PODRUČJU KANTONA SARAJEVO 

Član 1. 
(Predmet) 

Ovim pravilnikom propisuje se sadržaj i način vođenja
Registra osnovnih, srednjih škola i školskih centara kao

ustanova u svim oblicima svojine na području Kantona
Sarajevo (u daljem tekstu: škole). 

Član 2. 
(Ovlaštenje za upis u registar) 

(1) Upis u Registar škola (u daljem tekstu: Registar) obavlja
Ministarstvo za odgoj i obrazovanje Kantona Sarajevo (u 
daljem tekstu: Ministarstvo). 

(2) U Registar se upisuju škole iz člana 22. Zakona o odgoju i
obrazovanju u osnovnoj i srednjoj školi u Kantonu
Sarajevo ("Službene novine Kantona Sarajevo", broj
27/24) koje ispunjavaju uslove za rad. 

(3) Upis u Registar iz stava (1) ovog člana vrši se nakon upisa
u Sudski registar. 

Član 3. 
(Potrebna dokumentacija za upis u Registar) 

Uz prijavu za upis u Registar odgovarajući organ osnivača
škole dostavlja: 

a) odluku osnivača o transformaciji postojeće ili
osnivanju škole, sa utvrđenim školskim područjem
za škole, 

b) odluku o imenovanju direktora, 
c) akt o usvajanju Pravila i izbora Upravnog odbora, 
d) broj odjeljenja i učenika u školi, 
e) odluku osnivača o osnivanju škole, 
f) dokaz o osiguranju nastavnog kadara u skladu sa 

odgovarajućim nastavnim planom i programom, 
g) dokaz o osiguranju školskog prostora, opreme i

nastavnih sredstava u skladu sa Pedagoškim
standardima i normativima. 

Član 4. 
(Sadržaj Registra) 

(1) Registar sadrži: 
a) redni broj, 
b) naziv, sjedište i adresu škole, odnosno odjeljenja

izvan sjedišta škole ili odjeljenja škole izvan
Kantona Sarajevo, 

c) naziv osnivača, broj i datum akta o osnivanju škole,
odnosno davanju saglasnosti za organizovanje 
odgovarajućeg oblika obrazovanja, odluku osnivača
o transformaciji postojeće ili osnivanju škole sa
utvrđenim školskim područjem za škole, 

d) broj i datum rješenja ministra za odgoj i obrazovanje
Kantona Sarajevo o upisu škole, odnosno
odgovarajućeg oblika obrazovanja. 

e) vrstu škola, 
f) vrstu obrazovanja (nastavni planovi i 

programi/Kurikulum, poseban program koji se 
realizuje, zanimanje i trajanje), 

g) naziv područne škole sa adresom, 
h) odjeljenja škola izvan područja Kantona Sarajevo, 
i) statusne promjene, 
j) prestanak rada, naziv organa, broj i datum akta o 

prestanku rada škole odnosno obliku obrazovanja
odjeljenja izvan sjedišta škola, 

k) napomene. 
(2) Registar školskih centara ne sadrži tač. e) i h) iz stava (1)

ovog člana. 
Član 5. 

(Vođenje Registra) 
(1) Registar se vodi u tvrdo povezanoj knjizi. 

(2) Registar se vodi pojedinačno, odnosno jedan Registar za
osnovne, jedan Registar za srednje škole, te jedan Registar
za školske centre čije su stranice numerisane i sadržane
rubrike za upisivanje podataka iz člana 4. ovog pravilnika. 

(3) Na unutrašnjoj strani prve korice knjige Registra se
ovjeravaju potpisom ministra i pečatom Ministarstva za
odgoj i obrazovanje Kantona Sarajevo. 

(4) Obrazac Registra sastavni je dio ovog pravilnika. 
(5) Registar se vodi i u elektronskom obliku. 

Član 6. 
(Način unošenja podataka u Registar škola) 

(1) Podaci u Registar upisuju se hemijskom olovkom. 
(2) Ispravka pogrešno izvršenog upisa u Registru vrši se na

taj način što se pogrešno upisani tekst precrta tako da
ostane čitljiv, a ispod njega se upiše ispravan tekst. 

(3) Izmjena podataka u Registru vrši se na taj način što se
upisani tekst precrta crvenom olovkom, a ispod njega se 
upiše novi tekst i u rubrici "Napomene" upiše razlog za
izmjenu podataka. 

(4) Brisanje škole odnosno oblika obrazovanja vrši se na taj
način što se crvenom olovkom zaokruži i redni broj i
dijagonalno precrtaju rubrike sa podacima iz čl. 4. ovog
pravilnika, a u rubrici "napomene" upiše razlog za
brisanje. 

Član 7. 
(Kopija Registra) 

Kopija Registra dostavlja se Federalnom ministarstvu 
obrazovanja i nauke radi vođenja jedinstvene evidencije svih
škola na nivou Federacije Bosne i Hercegovine. 

Član 8. 
(Prestanak važenja ranijeg propisa) 

Danom stupanja na snagu ovog pravilnika prestaje da važi
Pravilnik o postupku utvrđivanja uslova i o sadržaju i načinu
vođenja registra osnovnih škola ("Službene novine Kantona
Sarajevo", broj 20/99) i Pravilnik o postupku utvrđivanja uslova
i o sadržaju i načinu vođenja registra srednjih škola sa područja
Kantona Sarajevo ("Službene novine Kantona Sarajevo", broj 
18/98). 

Član 9. 
(Stupanje na snagu) 

Ovaj pravilnik stupa na snagu narednog dana od dana 
objavljivanja u "Službenim novinama Kantona Sarajevo". 

Broj 11-07/01-02-4828-4/25 
07. aprila 2025. godine 

Sarajevo 

Po ovlaštenju ministrice 
Pomoćnik ministra 
Emil Hodžić, s. r. 

Ministarstvo kulture i sporta Kantona Sarajevo 
Na osnovu čl. 2., 4. tačka e), 5. tačka c), 8. 10 i 12.

Uredbe o dodjeli transfera neprofitnim organizacijama i 
pojedincima iz Budžeta Kantona Sarajevo ("Službene novine
Kantona Sarajevo", broj 22/21, 13/22 i 21/24), ministar kulture 
i sporta Kantona Sarajevo donosi 

PRAVILNIK 
O PROCEDURAMA I KRITERIJIMA ZA IZBOR 
KORISNIKA SREDSTAVA TEKUĆIH TRANSFERA
MINISTARSTVA KULTURE I SPORTA KANTONA 

SARAJEVO ZA OBLAST KULTURE I UMJETNOSTI 

I - OPĆE ODREDBE 

Član 1. 
(Sadržaj pravilnika) 

Ovim Pravilnikom o procedurama i kriterijima za izbor 
korisnika sredstava tekućih transfera Ministarstva kulture i
sporta Kantona Sarajevo za oblast kulture i umjetnosti (u 
daljem tekstu: Pravilnik) uređuje se korištenje sredstava
Ministarstva kulture i sporta Kantona Sarajevo (u daljem tekstu: 
Ministarstvo) iz reda stvaralaca i djelatnika sa sjedištem u
Kantonu Sarajevo, Federaciji BiH i Bosni i Hercegovini; način
raspoređivanja sredstava; procedure za izbor korisnika 
sredstava; kriteriji za izbor korisnika i druga pitanja od značaja
za provođenje aktivnosti izbora korisnika sredstava
Ministarstva. 

Član 2. 
(Osnovni cilj raspodjele sredstava tekućih transfera) 
Osnovni cilj raspodjele sredstava tekućih transfera

Ministarstva jeste stimuliranje, razvoj i unapređivanje
kulturnog i umjetničkog stvaralaštva, umjetničke produkcije i
kulturno-umjetničkog poduzetništva na području Kantona
Sarajevo, a naročito u domenu sufinansiranja javnih potreba u 
djelatnostima kulture: 

a) pozorišna produkcija i manifestacije; 
b) zaštita filmske kulturne baštine - filmske građe i

manifestacije iz oblasti filmske produkcije; 
c) izložbe i manifestacije iz likovne i primijenjene

umjetnosti te vizualne i multimedijalne vizualne 
umjetnosti; 

d) muzičke i muzičko-scenske umjetnosti; 
e) izvorno kulturno-umjetničko stvaralaštvo; 
f) arhivska djelatnost; 
g) bibliotečka djelatnost; 
h) muzejsko-galerijska djelatnost; 
i) književno-umjetničko stvaralaštvo u oblasti 

izdavačko-štamparske djelatnosti i književne
manifestacije; 

j) kulturno stvaralaštvo nacionalnih manjina; 
k) kulturno-umjetničko stvaralaštvo invalidnih lica i

lica sa posebnim potrebama; 
l) edukativni programi iz oblasti kulture. 

Član 3. 
(Posebni ciljevi) 

Posebni ciljevi korištenja sredstava Ministarstva su: 
a) podsticanje stvaralaštva u oblasti kulture; 
b) uključivanje što većeg broja mladih u projekte iz

oblasti kulturno-umjetničkog stvaralaštva; 
c) vrednovanje doprinosa ukupnom razvoju kulture u 

Kantonu Sarajevo; 
d) afirmacija kulturno-historijskog naslijeđa; 
e) podrška mladim stvaraocima u oblasti umjetničkog

stvaralaštva; 
f) podsticaj i afirmacija kulturnog, historijskog, 

graditeljskog odnosno materijalnog i nematerijalnog 
naslijeđa nacionalnih manjina; 

g) podsticaj uspostavljanju i jačanju međuregionalne i
međunarodne komunikacije u oblasti kulture; 

h) promoviranje estetskih vrijednosti u svim oblastima 
umjetničkog stvaralaštva; 

i) podrška kontinuitetu afirmiranih vrijednosti
umjetničkog stvaralaštva; 

j) podsticanje inovativnih pristupa umjetničkom
stvaralaštvu; 

k) ravnomjerna zastupljenost svih oblasti kulturnog i 
umjetničkog stvaralaštva; 

l) iskazan interes kulturne javnosti i publike; 
m) funkcionalna i ekonomska opravdanost projekata; 
n) afirmacija reproduktivnog i autorskog stvaralaštva; 
o) povećanje broja učesnika; 
p) saradnja sa lokalnim zajednicama i lokalnim 

kulturnim organizacijama. 


